
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ব্রাহ্মণবর্গ।

১৩৫



সংসারের তৃষ্ণাজাল দিয়া বিবর্জ্জন

গৃহশূন্য ভিক্ষুবেশে ভ্রমে যেই জন,

তৃষ্ণাসুখ পরিত্যাগী ধন্য সেই নর

ব্রাহ্মণ বলিয়া তা’র করিব আদর॥৩৪॥

জীবনের প্রতি নাই আসক্তি যাহার

পঞ্চকামগুণ যেই করে পরিহার

সকল বন্ধন মুক্ত হয় যেই জন

সংসারে তাহাকে আমি বলিব ব্রাহ্মণ॥৩৫॥

আসক্তি বা অনাসক্তি ত্যজিয়া উভয়,

অক্লেশে শান্তিতে যার দিন গত হয়,

সর্ব্বলোক জয়ী সেই নর পুণ্যবান

ব্রাহ্মণ বলিয়া তায় করিব আহ্বান॥৩৬॥

জীবের জনম মৃত্যু উৎপত্তি বিলয়

বিশেষ প্রকারে যার সুবিদিত রয়,

অনাসক্ত, জ্ঞানবান, সুগত[১] যে জন

সাদরে তাহাকে আমি বলিব ব্রাহ্মণ॥৩৭॥






	↑ সুখী, সদ্ভাবে যাহার জীবন গত হইয়াছে, রূপরসাদি পঞ্চ বিষয়ে যাহার আসক্তি নাই।

